
HELBURUAK

1. Kalitatezko garapenerako 
euskal lankidetza-politika 
SUSTATZEA, sendoa, 
berritzailea eta egonkorra, 
erakunde publiko, pribatu
eta GGKE-etan.

3. GGKE-ei beren lanean LAGUNTZEA;
beren jarduketak eta gaitasun politiko eta
teknikoak indartzea, eta aliantzak erraztea beren
baliabideak kolektiboaren zerbitzuan jarriz,
eta alderantziz.

2. Erakunde bazkideen jarduerak
KOORDINATZEA kolaborazioaren, 
elkarrizketaren eta elkarren arteko 
ekintzaren bitartez esku-hartzeak
eraginkorragoak izateko.

4. Kontzientzia kritikoa eratzen
LAGUNTZEA justizia globala,
giza eskubideak eta berdintasuna 
nagusitu daitezen.

Salatzen dugu egungo garapen-ereduak pobrezia, desber-
dinkeriak eta bidegabekeriak eragiten dituela; ingurumena 
suntsitzen duela, eta giza eskubideak urratzen dituela. 
Hala ere, sinetsita gaude norabidea alda daitekeela 
borondate politikoarekin eta norbanakoaren zein taldearen 
inplikazioarekin.

Bizi garen munduan dena elkarri lotuta dago, eta arazo 
eta erronka nagusiak mundu mailakoak dira. Hortaz, 
konponbideek ere globalak izan behar dute. Hauek dira, 
besteak beste, gure erremintak aldaketa soziala eta giza 
garapen jasangarria eragiteko: nazioarteko lankidetza, gizarte-
eraldaketarako hezkuntza, ekintza humanitarioa, bakea 
sustatzea, giza eskubideak babestea edota emakumeen 
eskubideak defendatzea ikuspegi feminista batetik.

Jokabide kode komun baten arabera egiten dugu lan, eta 
hartan jasota daude gure ekintza eta bazkide diren GGKE-en 
lana gidatu behar duten printzipioak eta balioak. Halaber, 
gardentasuna eta kontu-ematea dira gure lanaren oinarria.

“2 milioi eta erditik gora 
pertsonarekin lan egin dugu
58 herrialdetan eta
740 lankidetza-proiektu
baino gehiagoren bidez.
90.400 pertsonak babesten
dute Euskadiko GGKE-en
lana ekonomikoki edo
boluntariotzaren bidez;
azken horretan batez ere
emakumeek hartzen
dute parte”.

Garapenerako gobernuz kanpoko erakundeen (GGKE) 
kolektibo bat gara. Euskadiko 80 erakundek baino
gehiagok osatzen dugu sarea, eta 1988an sortu ginen.



LAN-ILDOAK
Nazioarteko lankidetza-
politika publikoa

Nazioarteko lankidetzarako euskal politika bat 
defendatzen dugu mundu mailako arazoei 
irtenbidea bilatzen laguntzeko eta aurrera 
egiteko giza eskubideetan, genero-ekitatean 
eta gizartearen kohesioan. Lan egiten dugu 
giza eskubideak egon daitezen agenda 
politikoaren erdigunean, eta nazioarteko 
lankidetzan hartutako konpromisoak betetzea 
aldarrikatzen dugu.

Garapenerako politiken 
koherentzia eta garapen 
jasangarriko agenda

Politika publiko integralak sustatzen ditugu 
lagun dezaten giza garapen jasangarria 
lortzen, 2030 Agenda betetzen, munduko bizi-
baldintzak hobetzen eta planeta babesten. 
Garapenerako laguntza ofiziala beharrezkoa 
da, baina ez da nahikoa.

Mobilizazioa eta gizarte-
eraldaketarako hezkuntza

Herritar kritikoak, solidarioak eta antolatuak 
sustatzen ditugu hausnar dezaten bidega-
bekerien, pobreziaren eta desberdinkerien 
kausen inguruan. Gizartea mobilizatzeko balia-
bideak eskaintzen ditugu; proposamenak 
egiten ditugu egungo garapen eredu injustua 
eta jasanezina eraldatzeko, eta aliantzak 
ehuntzen ditugu aldaketa soziala eraikitzen ari 
diren eragile eta mugimenduekin.

Ikuspegi feministako 
lankidetza

Desberdinkeriak ikuspegi multidimentsional 
eta intersekzional baten bidez aztertzen 
ditugu egiturazko desparekotasunen kausak 
modu integralagoan jorratzeko. Konpromisoak 
hartzen ditugu desagerrarazteko emakumeen 
aurkako eskubide-urraketa eta haiek jasaten 
duten indarkeria, eta beren jarduketarako gai-
tasuna indartzen dugu. Lankidetza-eredua 
berrikustea proposatzen dugu sistema kapita-
lista eta patriarkala indartzen duten aztarna 
kolonialak eta arrazistak desagerrarazteko.

Sektorea indartzea
GGKEak eta euskal lankidetza etengabe hobe-
tzen laguntzen dugu. Haien lana, inpaktua 
eta kohesioa indartzen dugu, eta aurrea hartzen 
diegu testuinguru, behar eta erronka berriei. 
Arreta eta informazio zerbitzua eskaintzen 
diegu GGKE-ei, erakundeei, lankidetzako 
beste eragile batzuei eta herritarrei.

Gizarte-eraldaketarako 
komunikazioa

Informazioaren eta komunikazioaren aldeko
apustua egiten dugu gizarte demokrati-
koetan bermatu beharreko giza eskubide 
gisa, pertsonen eta herrien garapena berma-
tzen dutelako. Komunikazio-estrategiak disei-
natzen ditugu herritar informatuak, kritikoak
eta parte-hartzaileak sustatzeko. Komunikabi-
deekin egiten dugu lan balio solidarioak 
sustatzeko eta eraldaketa soziala eragiteko.

BALIOAK
•  Nazioarteko lankidetza elkartasunean, elkarre-

kikotasunean eta eskuzabaltasunean oinarritzen
da. Justizia sozialarekin dugun konpromisoaren 
ondorioz Euskaditik herrialde pobretuekin 
eta egoera zaurgarrian dauden kolektiboekin 
batera egiten dugun lan horizontala da.

•  Ikuspuntu sinplista edo eurozentristen aurrean,
garapen are barneratzaileagoa sustatzen 
dugu aniztasunak planeta aberasten duelako 
eta giza eskubideak indartzen dituelako.

•  Nazioarteko lankidetza funtsezko tresna da 
pertsonen garapena zailtzen duten mekanis-
moei buruz hezteko, sentsibilizatzeko eta 
kontzientziatzeko.

•  Besteak beste, demokrazia, parte-hartzea, 
independentzia, askatasuna, gardentasuna, 
koherentzia eta ikuspegi feminista sustatzen 
ditugu.

•  Munduan dauden beste hainbat talde sozialek 
bezala, gure egiten dugu Beste mundu bat 
posible da goiburua eta inor atzean ez uzteko 
borondatea.

BARNE 
ANTOLAKETA
Eztabaidarako eta hausnarketarako guneak 
sustatzen ditugu GGKE-en artean irizpide 
komunak adosteko.

Jardunaldiak eta formakuntzak antolatzen 
ditugu; ekimenak martxan jartzen ditugu, 
eta beste kolektibo, gizarte-mugimendu 
edo sare batzuekin egiten dugu bat gure 
eragina, inpaktua eta eraldaketarako aukera 
handiagoak izateko.

Halaber, gune instituzionaletan ere hartzen 
dugu parte, gure ikuspegia eta esperientzia
hara eramateko eta gure aldarrikapenak 
helarazteko.

Batzar Orokorra gure gobernu-organoa da,
eta Gobernu Batzordea, betearazlea. Lurral-
de Batzarra esparru operatiboa da Araban, 
Bizkaian eta Gipuzkoan. Lantaldeek zenbait 
gaitan sakontzen dute, eta talde teknikoak 
erakundeari laguntzen dio bere helburuak 
lor ditzan.

Kontzientzia kritiko 
indibidual eta kolektiboa 
sustatzen dugu, pertsona 
eta herri ororekin justua, 
bidezkoa eta jasangarria 
den elkarbizitza lortzeko.

Gizarte-
eraldaketa

Gainditu egin nahi 
dugu ingurumenarekiko 
erantzukizunaren planteamendu 
murriztailea –eta, nolabait 
ere, ekonomizista–; ikuspegi 
ekologistatik haratago joan, 
eta jatorrizko herrien ikuspegia 
txertatu.

Genero-ikuspegia 
gainditzea proposatzen 
dugu eraldaketa soziala 
lortzeko aurrera egiteko.

Unibertsalak dira, eta 
berdintasuna eta bazterkeria 
eza irudikatzen dute; 
hortaz, lehentasunezko 
ekintzak proposatzen 
ditugu zaurgarri izateko 
edo gizarte-bazterketan 
erortzeko arriskuan dauden 
taldeentzat.

Munduan dena elkarri 
lotuta dago; beraz, 
bidegabekerien kausa 
estrukturaletan eta beren 
tokiko zein mundu mailako 
inpaktuetan sakontzen 
dugu, bai eta herritarren 
erantzunkidetasunean ere.

Giza 
eskubideak

Lankidetza 
feminista

Naturaren 
eskubideak

Tokikoa-mundu 
mailakoa

5 
ikuspegitatik 
egiten dugu 

